
informe provisional de fiscalización SOBRE el ayuntamiento de barañáin.- ejercicio 2005

Nafarroako Parlamentuko Mahaiak, 2007ko martxoaren 19an eginiko bilkuran, erabaki zuen Comptos Ganberak Barañaingo Udalari buruz egindako fiskalizazio txostena, 2005eko ekitaldikoa, argitara dadila agintzea.

Iruñean, 2007ko martxoaren 19an

Lehendakaria: Rafael Gurrea Induráin

31. eranskina. Barañain Auditorioa Fundazioa


5II. eranskina. 2005eko ekitaldiko kontuen oroitidazkia




I. Sarrera
Barañaingo Udalak 22.295 biztanle ditu eta hauexek dira bertako zifra adierazgarrienak 2005eko abenduaren 31n:
	Entitatea
	Aitorturiko betebeharrak
	Aitorturiko eskubideak
	Langileak, 2005ean

	Udala
	11.453.850
	10.708.406
	143

	Lagunak
	1.971.815
	1.985.370
	19

	Luís Morondo
	790.087
	782.550
	15

	Guztira
	14.215.752
	13.476.326
	177


Udalak, 2003ko urtarrilaren 17an, eratu eta bere babespean ezarri zuen Barañaingo Auditorioaren Fundazioa; haren xedea da Barañaingo Arte Eszenikoen Zentroa kudeatu eta administratzea. Ekitaldi honetan, 551.652 euroko dirusarrerak eta 812.668 euroko gastuak erregistratu dira.

Udala sarturik dago Iruñerriko Mankomunitatean, eta haren bidez ematen ditu uraren ziklo integralaren zerbitzuak, hiri hondakin solidoen kudeaketa- eta tratamendu-zerbitzuak eta eskualdeko hiri-garraiokoak.
II. Helburua
Nafarroako toki administrazioari buruzko uztailaren 2ko 6/1990 Foru Legeari, Nafarroako toki ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 10/2004 Foru Legeari jarraituz, Barañaingo Udalaren eta haren erakunde autonomoen 2003ko ekitaldiko kudeaketa ekonomiko-finantzarioa eta gastuen eta dirusarreren aurrekontuen betetzea fiskalizatu ditugu.

Fiskalizaturiko toki entitateari aplikatzekoa den araubide juridikoa, funtsean, honako hauek osatzen dute: arestian aipatutakoak eta Toki araubidearen oinarriak arautzeko apirilaren 2ko 7/1985 Legea, Nafarroako administrazio publikoen zerbitzuko langileen Estatutua, hirigintza-kudeaketa eta administrazio-kontratazioa arautzen duen araudia eta Nafarroako toki entitateei aplikatzekoa den gainontzeko araudia.

Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak aurrekontu eta gastu publikoari, aurrekontu-egiturari eta Nafarroako toki administraziorako kontabilitateari buruzkoak baitira.

Txostenaren helburua da honako hauei buruzko gure iritzia adieraztea: 

a) Barañaingo Udalaren eta haren erakunde autonomoen 2005eko ekitaldiko aurrekontuaren garapena eta betetzea.
b) 2005eko abenduaren 31ko ondare-egoeraren agerpena, aplikatzekoak diren kontabilitate-printzipioei jarraituz.
c) Jarduera ekonomiko-finantzarioa legezkotasun-printzipioari lotua egon ote den.
d) Udalaren eta haren erakunde autonomoen 2005eko abenduaren 31ko finantza-egoera.
e) Barañaingo Udalaren finantzen egoera-orri bateratuen informazio osagarrian eta azalpen oharretan ageri diren datuen eta iruzkinen arrazoizkotasuna eta koherentzia.
f) Egin zuen azken fiskalizazio-txostenean, zeina 2004ko ekitaldiari buruzkoa baita, Comptos Ganbera honek eman zituen gomendioak noraino bete diren.
III. Norainokoa

Comptos Ganberak, bere jarduketa programarekin bat, Barañaingo Udalaren (aurrerantzean, “udala”) eta haren erakunde autonomoen ​–Lagunak udal zerbitzua eta Luis Morondo Musika Eskola​– finantzen egoera-orri bateratuen fiskalizazioa egin du; egoera-orri horietan sarturik daude 2005eko ekitaldiko aurrekontuaren likidazioaren egoera-orria, aurrekontuen emaitza eta diruzaintzako gerakina, eta 2005eko abenduaren 31ko egoeraren balantzea, guztiak bateratuak, bai eta 2005eko ekitaldiko finantzen egoera-orri horien informazio osagarria eta azalpen oharrak ere.

Udalak eta bere erakunde autonomoek ezarrita dute kontabilitate publikoari buruzko plan orokorra.

Beraz, eginiko lanak hauxe izan du arretagai: dirusarrera eta gastuei buruzko kapitulu ekonomikoak eta ondare-masak berrikustea, eta antolamenduari, kontabilitateari eta barne-kontrolari dagozkion hainbat puntu aztertzea.

Lana egin dugu Espainiako Estatuko Kanpo Kontroleko Organo Publikoak Koordinatzeko Batzordeak onetsitako fiskalizazio printzipioei eta arauei jarraituz eta aurreko urteetako lanetan agerian gelditu diren baldintzen eta arazoen arabera beharrezkotzat jo ditugun proba guztiak aplikatuz.

Txostenean daude, halaber, udalaren antolamendua, barne-kontrola, eraginkortasuna eta efizientzia hobetzeko beharrezkotzat jotzen ditugun iruzkin eta gomendioak.

Udaleko eta haren menpeko erakunde autonomoetako langileei eskerrak ematen dizkiegu lan hau egiteko eman diguten laguntzarengatik.
IV. Iritzia

Eginiko fiskalizazioaren barruan, Barañaingo Udalaren eta haren erakunde autonomoen finantzen egoera-orri bateratuak, 2005eko abenduaren 31n amaituriko ekitaldikoak, aztertu ditugu. Egoera orri horiek udalaren ardurapean egin dira.

Eginiko azterketan oinarrituz, hona gure iritzia:
IV.1. 2005eko aurrekontu bateratuaren likidazioari dagokionez

Erantsi dugun 2005eko aurrekontu bateratuaren likidazioaren egoera-orriak eta oharrek behar bezala agertzen dute, garrantzizkoak diren alderdi guztiei dagokienez, ekitaldiko jarduera eta 2005eko abenduaren 31ko aurrekontu-egoera.
IV.2. 2005eko abenduaren 31ko ondare-egoeraren agerpena

Erantsirik dagoen 2005eko abenduaren 31ko egoera-balantze bateratuak eta oharrek behar bezala agertzen dute udalaren finantza eta ondare-egoera, salbu eta ondasunen (ibilgetua) inbentarioaren kasuan, gaurkoturik ez dagoelako –1992koa da–.
IV.3. Legezkotasuna
Oro har, udalaren jarduera ekonomiko-finantzarioa legezkotasun-printzipioari jarraituz egin da.
IV.4. 2005eko abenduaren 31ko finantza-egoera.

Behin betiko aurrekontu bateratua 16.455.477 eurokoa da, eta betetakoa 13.668.029 eurokoa gastuetan eta 12.929.202 eurokoa dirusarreretan; gastuen betetze maila, berriz, ehuneko 83ekoa da gastuetan eta ehuneko 78ekoa dirusarreretan.
2005eko ekitaldian transferentziek udalaren dirusarreren ehuneko 51 egin dute eta zergek ehuneko 46. Zuzeneko zergen betetze maila ehuneko 94koa izan da eta zeharkakoena ehuneko 12koa, aurrekontuko aurreikuspena justifikatu zuten etxebizitzak ez baitira eraiki. Bestalde transferentzia arrunten ehuneko 99 bete da.
Ekitaldia ixtean defizit bateratua 739.427 eurokoa zen, eta aurrekontuko emaitza doitua 745.864 euroko defizita izan da.
Ekitaldi honetako zorpetzea 2.347.150 eurokoa da, aurreko ekitaldietan eginiko inbertsioetako ordainketari aurre egiteko; aurreko ekitaldian, berriz, 2.527.770 eurokoa izan zen.
Udalaren finantza egoeraren ezaugarriak dira: ehuneko 1,04ko aurrezki garbi positiboa eta 845.892 euroko diruzaintzako gerakin negatibo bateratua.
IV.5. Informazio osagarria eta azalpen oharrak

Finantzen egoera-orri bateratuen informazio osagarrian eta azalpen oharretan beharrezkoa den informazioa dago haiek ongi interpretatu eta ulertzeko.
IV.6. Gomendioen jarraipena

Oro har, esan daiteke 2004ko ekitaldiari buruzko txosteneko administrazio- eta kontabilitate-izaerako gomendio nagusiak aintzat hartuak izan direla, eta horiek behar bezala aplikatzeko neurri egokiak hartzen ari direla.
IV.7. Ondorio orokorra
Laburtuz, eta ondorio orokor gisa, esan genezake udalak egokiro kudeatzen dituela bere aurrekontuak. Halere, gure ustez udalak gai hauek aintzat hartu beharko lituzke:
Finantzen ikuspegitik, udalak mugatua du baliabide berekiak sortzeko gaitasuna. Funtsean, egoera honek honakoak egin daitezela eskatzen du:
a) Lehentasuna daukaten udalaren beharrizanei buruzko proiekzio ekonomiko-finantzarioak eta horien finantzaketa iturriak.
b) Aplikatzekoa den presio fiskalari buruzko azterlanak.
c) Zerbitzuen kostuari eta herritarrengan duen eraginari buruzko analisia.
d) Azterlanak egin oinarrizkoak edo nahitaezkoak ez diren zerbitzuak emateari buruzko erabakiak hartu aurretik.
Hori guztia bideratuta dago udalaren finantza-bideragarritasuna bermatzera, azken urteotan jaitsi egin baitira udalaren dirusarrerak, eta igo, aldiz, gastu arruntak, oroitidazkian zehazten den bezala.
Erakunde autonomoei dagokienez, beharrezkoa da haien estatutuak osatu eta gaurkotzea, horrela haien benetako autonomia maila agertzera emateko eta udalak haien jardueraren gainean erabiltzen dituen kontrol eta zaintza mekanismoak erakusteko.
Alabaina, ez da ahaztu behar erakunde horien eragiketak, entitate publikoak direnez gero, kontu-hartzailetza publikoari lotuak daudela; horregatik, eginkizun hori benetan burutu ahal izateko egoki diren prozedurak taxutu behar ditu udalaren kontu-hartzailetzak.
V. Iruzkinak, ondorioak eta gomendioak
V.1. Administrazio-kontratazioa

Atal honetan xehekaturik agertuko ditugu, alde batetik, hornidurak erosi eta zerbitzuak emateari buruzko alderdiak eta, bestalde, inbertsioen analisia.
V.1.1. Hornidurak erosi eta zerbitzuak ematea

Ondoko espedientea aztertu dugu, aztergai dugun ekitaldian zerbitzuak kontratatzeko eginikoa:
	Kontratua
	Prozedura
	Lizitazioa
	Adjudikazioa

	Ikastetxeak garbitzea
	Lehiaketa
	425.000
	397.500



Horiek aztertuta, ondorioa da kontratua legeak eskatzen duenari jarraikiz tramitatu dela.
Halaber, gastuen arlo honetako kontusail nagusien azterketa egin dugu, eta egiaztatu dugu aplikatzekoak diren arauen araberakoa dela.
Udalean prozedura normalizatua aplikatzen da erosketen kudeaketarako, eta idatziz agertzen da tramiteak eta arloak zein diren.
V.1.2 Inbertsioak

Udalak duen egoera finantzarioa kontuan hartuta, ekitaldian ez da obra eta inbertsioen adjudikazio prozesurik egin. Atal honen exekuzio maila ehuneko 29koa da.
Aitorturiko betebeharrak aurreko ekitaldietan hasitako obretatik heldu dira, haien amaierako ziurtagiriak ekitaldi honetan erregistratu baitira.
V.2. Kudeaketari buruzko bestelako gomendioak
Jarraian azaltzen dira, kudeaketa-arlo garrantzitsuenetako bakoitzerako, Comptos Ganbera honen aburuz udalak jarraitu behar dituen gomendio nagusiak, bere antolamendu, prozedura, kontabilitate eta barne-kontroleko sistemak hobetzeko.
V.2.1. Antolaketa orokorra
· Barne araubideari buruzko erregelamendu bat onestea, horren bidez udaleko organo exekutiboen eskumenak definitu eta euren artean banatzeko.
· Musika Eskolaren estatutuak udalaren egungo antolaketari eta egiazko funtzionamenduari egokitzea; batik bat udalak berak betetzen dituen kontrol eginkizunei, eskolak kudeaketa-autonomiarako duen egiazko gaitasunari eta udalaren kontu-hartzailetzak esleitua duen eginkizunari dagozkien alderdiak.
· Betebeharrak edo eskubideak eragiten dituen erakunde autonomoen egintza orok kontu-hartzailetzaren edo barne kontrolaren menpe egon behar du.
V.2.2 Inbentarioa, ibilgetua eta zordunak (balantzea)
· Udal inbentarioa gaurkotu eta onestea, 1992an eginikoa ez baitzen onetsia izan, ezta ondoren gaurkotua ere.
· Udal inbentarioa etengabe gaurkotzeko eta hura kontabilitatearekin konektatzeko bidea emanen duten prozedurak diseinatu eta aplikatzea, ibilgetuari buruzko altak eta bajak kontabilizatu eta dokumentazioa artxibatzeko prozedurak definituz eta ezarriz, kontu hauei aplikatzekoak zaizkien irizpideen arabera.
· Ibilgetua osatzen duten kontabilitate-saldoak eta ibilgetua eskuratzeko jasotako diru-laguntzak aztertu eta garbitzea, udalaren ondasunak ongi isla ditzaten.
· Udal ondasunen eskrituratze eta erregistratze prozesua osatzea.
· Udalaren jabetzakoak diren lokal eta etxabeen erabilgarritasuna eta errentagarritasuna aztertzea.
· Balantzean kontabilizatzea biltzen zailak diren eta kobratzeko dauden eskubideei dagokien hornidura.
V.2.3. Aurrekontuen egoera-orriak eta aldaketak
· Kontuen Batzorde Bereziak kontu orokor bakarra legez ezarritako epean onets dezan ahalegintzea.
· Aurrekontu orokor bakarra eta plantilla organikoa ekitaldia hasi baino lehen  onetsi behar dira.
V.2.4. Tributu bidezko dirusarrerak, tasak eta prezio publikoak
· Ordenantzak behin betikoz onetsirik izatea aplikatu beharreko aurrekontu ekitaldiko lehen eguna baino lehen, Toki administrazioari buruzko 6/1990 Legearekin bat.
V.3. Gorabeherak eta ondorengo gertaerak.

Gaur egun udala administrazioarekiko auzi prozedura batzuetan sarturik dago, eta horietatik ondorio ekonomikoak etor daitezke, prozesuaren une honetan ebaluatzen zailak.
V.4. Hirigintza
2005eko ekitaldian zehar, hirigintza antolamenduaren aldaketa bat onetsi da, Sahatsen Plazan aparkaleku bat eta merkataritza gune txiki bat egiteko.
Gaur arte, udalak ez du inongo prozedurari abiatu 2003ko martxoaren 28ko legean jasotakoari egokitzeko, eta herriko zorua agortzen ari dela ikusita, lege berri horren aplikazioak ez du hirigintza planaren aldaketarik ekarriko.
VI. Barañaingo Auditorioaren fundazioa
Udalak, 2003ko urtarrilaren 17an, eratu eta bere babespean ezarri zuen Barañaingo Auditorioaren Fundazioa; haren xedea da Barañaingo Arte Eszenikoen Zentroa –udalaren titulartasunekoa– kudeatu eta administratzea.
2004ko ekitaldian, udalak 278.428 euro jarri zituen funtzionamendurako.
2005eko urteko kontu laburtuak, kanpoko auditore batzek ikuskatu eta udaleko kontu-hartzaileak berrikusitakoak, I. eranskinean jaso ditugu.
Francisco Javier Sesma Masa auditorea arduratu da lan honetaz, eta hark proposatuta eman da txosten hau, araudi indardunak ezarritako izapideak bete ondoren.
Iruñean, 2007ko martxoaren 13an
Lehendakaria, Luis Muñoz Garde
Eranskinak
1. eranskina. Barañain Auditorioa Fundazioa
2005eko eta 2004ko abenduaren 31ko egoera-balantze laburtuak
(eurotan, hamarrekorik gabe, emanak)
	AKTIBOA

	
	31-12-2005
	31-12-2004

	Ibilgetua
	294.865
	307.508

	Ibilgetu ez-materiala
	231.177
	260.900

	Ibilgetu materiala
	63.688
	46.608

	Zenbait ekitalditan banatu beharreko gastuak
	22.118
	33.392

	Aktibo zirkulatzailea
	91.738
	103.836

	Erabiltzaileak eta beste zordun batzuk
	79.780
	92.054

	Diruzaintza
	11.958
	11.782

	Aktiboa, guztira
	408.721
	444.736


	PASIBOA

	Funts berekiak
	-140.457
	-19.771

	Fundazioaren zuzkidura
	311.250
	150.000

	Aurreko ekitaldietako soberakin negatiboak
	-169.771
	-25.354

	Ekitaldiko soberakina
	-281.936
	-144.417

	Epe luzeko hartzekodunak
	236.566
	236.566

	Kreditu entitateekiko zorrak
	236.566
	236.566

	Epe laburreko hartzekodunak
	227.941
	227.941

	Kreditu entitateekiko zorrak
	62.370
	62.370

	Merkataritzako hartzekodunak
	140.597
	140.597

	Merkataritzaz kanpoko beste zor batzuk
	24.974
	24.974

	Pasiboa, guztira
	444.736
	444.736


2005eko eta 2004ko abenduaren 31n bukatu ziren urteko ekitaldietarako emaitza-kontu laburtuak
(eurotan, hamarrekorik gabe, emanak)
	GASTUAK
	2005
	2004  
	DIRUSARRERAK
	2005
	2004

	Ustiapeneko kontsumoa
	26.125
	35.429
	Entitateak bere jardueraren ondorioz dituen dirusarrerak: dirulaguntzak, dohain., legat.
	278.428
	407.516

	Langile gastuak
	256.039
	246.342
	Salmentak eta merkataritza jardueraren ondoriozko beste dirusarrera arrunt batzuk
	121.370
	196.461

	Ibilgetuko amortizazioetarako zuzkidurak
	41.102
	21.478
	Bestelako dirusarrerak
	151.854
	249.793

	Bestelako gastuak
	421.402
	690.604
	
	
	

	Jardueraren horniduren aldaketa
	68.000
	-
	
	
	

	
	812.668
	993.853
	
	551.652
	853.770

	
	
	
	
	
	

	Finantza dirusarrerak
	125
	478
	Ustiapeneko emaitza negatiboak
	261.016
	140.083

	Finantza-emaitza positiboak
	-
	-
	Finantza-gastuak
	14.762
	5.312

	
	
	
	Finantza-emaitza negatiboak
	14.637
	4.834

	
	
	
	Jarduera arrunten emaitza negatiboak
	275.653
	144.917

	Aparteko dirusarrerak
	4.783
	500
	Aurreko ekitaldietako gastuak
	11.066
	-

	Ez-ohiko emaitza positiboak
	-
	500
	Ez-ohiko emaitza negatiboak
	6.283
	-

	
	
	
	Zerga aurreko galerak
	281.936
	144.417

	Sozietateen gaineko zerga
	-
	-
	
	
	

	
	
	
	Ekitaldiko soberakin negatiboa (desaurrezkia)
	281.936
	144.417


II. eranskina. 2005eko ekitaldiko kontuen oroitidazkia

